
ABSTRAKTI

Problemi i parkimit është një çështje e kahershme që është intensifikuar me avancimin e 

shpejtë të teknologjisë së automjeteve. Problemi i parkimit është një problem i cili është shfaqur si 

rezultat i rritjes së qyteteve, rritjes së numrit të automjeteve motorike, mos përgaditjes paraprake 

dhe efikase të qyteteve për pranimin e të gjitha mjeteve motorike dhe rritjes së standardit të jetesës 

tek popullata. Në situata të tilla ekipet profesionale domosdoshmërisht duhet ti qasen problemit të 

parkimit në mënyrë të organizuar dhe të planifikuar. 

Në Pejë ngjashëm si në shumë qytete tjera të Kosovës, aktivitetet ekonomike, universitare 

dhe komunale shtrihen në qendër të qytetit e të cilat janë të fokusuara në një sipërfaqe relativisht të 

vogël brenda zonës qendrore të qytetit. Këto sipërfaqe zakonisht në të kaluarën ishin sipërfaqet 

kryesore të zonave urbane të qytetit por me zgjerimin e qyteteve, rritjen e numrin të banorëve ato 

zona mbetën si zona me një aktivitet të lartë të frekuentimit. 

Qendra e qytetit të Pejës është një zonë me një aktivitet të lartë jo vetëm për banorët e 

komunës së Pejës por edhe për komunat përreth si Gjakova, Deçani, Juniku, Klina e Istogu e që 

Peja mbetet qyteti me lëvizjen më të madhe të popullësisë brenda Rrafshit të Dukagjinit, të cilët e 

shfrytëzojnë këtë zonë të qytetit për qëllime e aktivitete të ndryshme të përditshmërisë si punë, 

aktivitete biznesore, shërbime administrative, blerje e argëtim. 

Duke e parë nga afër problematikën e parkimit në qytetin e Pejës e cila nga dita në ditë po 

vështirësohet pasi që motorizimi po rritet çdo ditë ndërsa investimet komunale në ndërtimin e 

parkingjeve të reja janë tejet minimale ose thënë më mirë nuk investohet fare në infrastrukturën e 

parkingjeve nga ana e udhëheqësisë komunale. 

Duke u bazuar në këto fenomene më ka lind interesimi që përmes këtij punimi të realizoj 

një hulumtim të detajuar e që më pas do të më ndihmonte për ofrimin e një zgjidhje të problemit të 

parkimit të komunës së Pejës e që brenda këtij hulumtimi të parkingjeve në Pejë do të përfshihen 

të gjithë akterët duke filluar nga banorët rezident në atë pjesë, ngasësit e automjeteve, tregëtarët, 



pronarët e bizneseve dhe qytetarët e tjerë që i shfrytëzojnë këto zona të hulumtimit për 

përmbushjen e aktiviteteve të tyre ditore. 

1.1. IDENTIFIKIMI DHE PËRSHKRIMI I PROBLEMIT

Qytetet në Republikën e Kosovës kanë pësuar ndryshime drastike viteve të fundit. 

Ndërtimet pa kriter kanë reflektuar në secilin aspekt të jetesës në qytete, ku më së shumti është 

ndikuar situata me parkingjet publike si dhe ato private. 

Pra ngjashëm si në shumë qytete kryesore të Kosovës, edhe në qytetin e Pejës ngasësit e 

automjeteve ballafaqohen në baza ditore me problematikën e parkimit të automjeteve. Për të 

siguruar një vend parkim ngasësit detyrohen ti parkojnë automjetet e tyre në zona të cilat nuk i 

dedikohen parkimit të automjeteve siç janë trotuaret apo aty ku gjejnë një vend të lirë. Fenomeni i 

parkimit të veturave nëpër trotuare është mjaftë shqetësues edhe për këmbësorët të cilët në 

shumicën e rasteve detyrohen të lëvizin nëpër rrugën e destinuar për lëvizjen e automjeteve duke 

rrezikuar të goditen nga ndonjë automjet. 

Nga e gjithë kjo mund të ballafaqohemi me situata fatale, pasi që këmbësorët me bllokimin 

e trotuareve janë të detyruar që lëvizjen e tyre ta bëjnë në sipërfaqen e rrugës që është e destinuar 

për qarkullimin e automjeteve. Me ndihmën e hartës se marr nga interneti, në vijim do të 

ilustrojmë zonën urbane qendrore të qytetit të Pejës, të cilën e kemi konsideruar si zonë konkrete 

për shtjellimin e këtij punimi të diplomës, (Figura 1.1). 

Figura 1.1. Zona urbane qendrore (ZUQ) në qytetin e Pejës.

Në kuadër të këtij punimi do të bëhet analizë në dy zona, që kanë shtrirje në zonën urbane 

të qytetit të Pejës. Në zonën e parë, do të analizohen pesë parkingje që janë private dhe mundohen 

të mbulojnë kërkesën për parkingje në këtë pjesë të qytetit, (Figura 1.2). 



Ngjashëm si zona e parë, edhe zona e dytë shtrihet përgjatë zonës qendrore të qytetit të 

Pejës dhe brenda zonës së dytë kemi analizuar katër parkingje që shërbejnë dhe mbulojnë 

kërkesën për parkingje nga ana e qytetarëve të Pejës që e frekuentojnë këtë zonë. 

Figura 1.2. Zona e parë e analizuar brenda qendrës së qytetit të Pejës.

Figura 1.3. Zona e dytë e analizuar brenda qendrës së qytetit të Pejës.



4.2.PARKINGU A

Parkingu A është parking që shtrihet jashtë rrugës me hyrje dhe dalje të përbashkët në 

rrugën William Walker. Parkingu A shtrihet në qendër të qytetit të Pejës, brenda zonës urbane të 

qytetit andaj konsiderohet si zonë mjaftë e frekuentuar. Në afërsi të parkingut A gjendet hoteli 

Benelux, zyrat kryesore të OSBE në qytetin e Pejës, Tahtali Xhamia si dhe aktivitetin e tyre ditor e 

zhvillojnë shumë biznese të ndryshme si markete, restaurante e kafiteri e shumë biznese të tjera 

afariste. Prandaj si në shumë zona të tjera të parkimit edhe në këtë parking koncentrimi i 

automjeteve për parkim është mjaftë i lartë në këtë zonë të qytetit pavarësisht që qëndrimi është 

me pagesë (figura 4.3). 

Figura 4.3. Gjendja ekzistuese e parkingut A, në Pejë.

Numërimet janë realizuar në dy ditë të ndryshme pune, në intervalin kohor prej 12(h) duke 

filluar nga ora 07:00 deri në ora 19:00. Hulumtimi në teren për ditën e parë është realizuar më 

04.09.2023 ndërsa për ditën e dytë më 11.09.2023 si ditë e hënë në dy javë të ndryshme të muajit 

shtator.



4.2.1.Hulumtimet e ditës së parë – 04.09.2023

Hulumtimet në terren për parkingun A për ditën e parë të numërimit janë regjistruar me 

datën 04.09.2023 duke filluar nga ora 07:00 deri në ora 19:00. Rezultatet e fituara me metodën e 

vëzhgimit të terren për parkingun A do të paraqiten të formë tabelare (tabela 4.1) dhe përmes 

diagramit (figura 4.4) me ç’rast do të prezantohen disa karakteristika themelore si: hyrjet, daljet e 

automjeteve nga zona e parkimit si dhe rezultatet e fituara të akumulimit dhe vëllimit.

Tabela 4. 1. Rezultatet e akumulimit dhe vëllimit për parkingun A – dita parë.

Llogaritja e akumulimit dhe vëllimit
Parkingu A – 04.09.2023

Koha e numërimit HYRJET DALJET AKUMULIMI VËLLIMI
07:00 ---- ---- 9 9

07:00 – 08:00 10 2 7 17
08:00 – 09:00 12 2 15 27
09:00 – 10:00 12 6 21 33
10:00 – 11:00 9 7 26 35
11:00 – 12:00 13 4 31 44
12:00 – 13:00 16 8 36 52
13:00 – 14:00 12 8 44 56
14:00 – 15:00 12 8 48 60
15:00 – 16:00 13 12 48 61
16:00 – 17:00 11 18 43 54
17:00 – 18:00 9 26 28 37
18:00 – 19:00 13 22 15 28

07:00 – 
08:00

08:00 – 
09:00

09:00 – 
10:00

10:00 – 
11:00

11:00 – 
12:00

12:00 – 
13:00

13:00 – 
14:00

14:00 – 
15:00

15:00 – 
16:00

16:00 – 
17:00

17:00 – 
18:00

18:00 – 
19:00

Figura 4.4. Rezultatet grafike të akumulimit dhe vëllimit.



4.2.2.Hulumtimet e ditës së dytë – 11.09.2023

Hulumtimi në terren për parkingun A për ditën e dytë të numërimit janë regjistruar më 

datën 11.09.2023 duke filluar nga ora 07:00 deri në ora 19:00. Rezultatet e fituara me metodën e 

vëzhgimit në terren për parkingun A, do të paraqiten në formë tabelare (tabela 4.2) dhe përmes 

diagramit (figura 4.5), me ç’rast do të prezantohen disa karakteristika themelore si: hyrjet, daljet e 

automjeteve nga zonat e parkimit si dhe rezultatet e fituara të akumulimit e vëllimit.

Tabela 4.2. Rezultatet e akumulimit dhe vëllimit për parkingun A – dita dytë. 
Llogaritja e akumulimit dhe vëllimit

Parkingu A – 11.09.2023
Koha e numërimit HYRJET DALJET AKUMULIMI VËLLIMI

07:00 ---- ---- 7 7
07:00 – 08:00 7 3 4 11
08:00 – 09:00 12 7 4 16
09:00 – 10:00 13 5 11 24
10:00 – 11:00 14 6 18 32
11:00 – 12:00 13 9 23 36
12:00 – 13:00 8 11 25 33
13:00 – 14:00 13 11 22 35
14:00 – 15:00 14 11 24 38
15:00 – 16:00 11 12 26 37
16:00 – 17:00 10 13 24 34
17:00 – 18:00 13 12 22 35
18:00 – 19:00 13 14 21 34

07:00 – 
08:00

08:00 – 
09:00

09:00 – 
10:00

10:00 – 
11:00

11:00 – 
12:00

Figura 4.5. Rezultatet grafike të akumulimit dhe vëllimit.



5.2.1.Koncetrimi në parkimin A

Në figurën 4.4 dhe figurën 4.5, janë prezantuar rezultatet e fituara nga terreni për 

koncentrimin e automjeteve që parkohen në parkingun A për ditën e parë dhe ditën e dytë të 

numërimit. Numri i vendeve legale në këtë zonë të parkimit është 50 vende ndërsa kërkesa për 

parkim nuk është shumë më e lartë se numri i vend parkimeve legale. Kërkesa për parkim në këtë 

zonë të parkimit duhet të rregullohet përmes politikave të parkimit.

Numërimet e ditës së parë – 04.09.2023

Kërkesa më e lartë për parkim shfaqet në intervale të ndryshme kohore, prej orës 13:00 

deri në ora 17:00 me një koncetrim maksimal prej 62 automjete të parkuara për njësinë orë. 

Figura 5.2. Koncentrimi i parkimit në parkingun A, 04.09.2023.

Ngarkesa e parkingut A, për ditën e parë është 150 (aut/12h) që paraqet indeksin total të 

ngarkesës e që fillimisht llogaritet nga intervali kohor prej orës 07:00 deri në ora 12:00 pasi që 

numri i automjeteve të parkuara ishte më i vogël se numri i vend parkimeve:

Nga intervali kohor prej orës 13:00 deri në ora 17:00 numri i automjeteve të parkuara ka 

qenë më i madh se numri i hapësirave parkuese atëherë llogarisim indeksin total të ngarkesës për 

këtë interval kohor:

Në intervalin kohor prej orës 18:00 deri në ora 19:00 numri i automjeteve të parkuara  ka 

qenë më i vogël se numri i hapësirave parkuese atëherë llogarisim indeksin total të ngarkesës për 

këtë interval kohor: 



Llogarita e indeksit total të ngarkesës për 12(h):

Numërimit e ditës së dytë – 11.09.2023

Për dallim nga dita e parë, në parkingun A fluksi i qarkullimit të automjeteve ishte i 

përafërt por kohëzgjatja e qëndrimit të automjeteve në parking ishte e shkurtër. Një fenomen i tillë 

ka ndikuar që mos të ketë ngufatje të automjeteve në intervale të ndryshme kohore dhe çdo herë të 

ketë vende të lira për parkim. 

Figura 5. 3. Koncentrimi i parkimit në parkingun A, 11.09.2023.

Ngarkesa e parkingut A, për ditën e dytë të numërimit është 147 (aut/12h) që paraqet 

indeksin total të ngarkesës që në këtë rast llogaritet në tërë intervalin kohor të numërimit duke 

filluar nga ora 07:00 deri në ora 19:00 pas që numri i automjeteve të parkuara ishte më i vogël se 

numri i hapësirave parkuese:

5.3.1.Kohëzgjatja e parkimit në parkingun A

Numërimet e ditës së parë – 04.09.2023

Tabela 5.3. Dita e parë e numërimit, parkingu A.

Llogaritja e shpërndarjes relative dhe kumulative



Koha e parkimit Numri i automjeteve Shpërndarja relative Shpërndarja kumulative
deri në 1(h) 22 14.67(%) 14.67(%)

nga 1 deri në 2(h) 26 17.33(%) 32.00(%)
nga 2 deri në 3(h) 26 17.33(%) 49.33(%)
nga 3 deri në 6(h) 64 42.67(%) 92.00(%)
nga 6 deri në 12(h) 12 8.00(%) 100(%)

Figura 5.20. Kohëzgjatja e parkimit, parkingu A – dita e parë e numërimit.

Kohëzgjatja mesatare e parkimit të automjeteve për parkingun A, për ditën e parë të 

numërimeve është paraqitur në tabelën 5.3 dhe në figurën 5.20. Kohëzgjatja mesatare e parkimit 

llogaritet me anë të formulës:

Ndërsa frekuentimi mesatar i automjeteve në parkingun A, për ditën e parë të numërimeve 

është:

Numërimet e ditës së dytë – 11.09.2023

Tabela 5.4. Dita e dytë e numërimit, parkingu A.

Llogaritja e shpërndarjes relative dhe kumulative

Koha e parkimit Numri i automjeteve Shpërndarja relative Shpërndarja kumulative
deri në 1(h) 37 25.17(%) 25.17(%)

nga 1 deri në 2(h) 33 22.45(%) 47.62(%)



nga 2 deri në 3(h) 36 24.49(%) 72.11(%)
nga 3 deri në 6(h) 38 25.85(%) 97.96(%)
nga 6 deri në 12(h) 3 2.04(%) 100(%)

Figura 5.21. Kohëzgjatja e parkimit, parkingu A – dita e dytë e numërimit.

Kohëzgjatja mesatare e parkimit të automjeteve për parkingun A, për ditën e dytë të 

numërimeve është paraqitur në tabelën 5.4 dhe në figurën 5.21. Kohëzgjatja mesatare e parkimit 

llogaritet me anë të formulës:

Ndërsa frekuentimi mesatar i automjeteve në parkingun A, për ditën e dytë të numërimeve 

është:

6.DIMENSIONET GABARITE TË AUTOMJETEVE 

6.1.1.Frekuentimi i prodhueseve të automjeteve në parkingun A

Tabela 6.1. Dimensionet gabarite të automjeteve që e frekuentojnë parkingun A.

OPEL 
(OPEL ASTRA) 18 21 4.25 1.82 0.70 0.81 1.49 1.47 5.55 4.43 2.60

AUDI 14 22 4.70 1.82 0.86 1.03 1.56 1.55 5.54 4.28 2.33
BMW 7 8 4.62 1.81 0.77 1.03 1.54 1.58 5.65 4.47 2.54



RENAULT 3 8 4.23 1.78 0.84 0.77 1.52 1.49 5.33 4.12 2.27
Volkswagen
VW GOLF 47 40 4.19 1.77 0.85 0.76 1.54 1.51 5.45 4.30 2.46

PEUGEOT 16 8 4.20 1.75 0.84 0.77 1.45 1.43 5.45 4.30 2.48

MERCEDES 17 15 4.66 1.74 0.82 1.13 1.50 1.49 5.64 4.54 2.66

FIAT & FORD 10 3 3.92 1.69 0.77 0.66 1.48 1.44 5.24 4.15 2.41
Prodhuesi të ndryshëm

CITROEN 18 22 3.93 1.70 0.78 0.70 1.43 1.42 5.60 4.60 2.87

7.2. LLOGARITJA E DIMENSIONEVE OPTIMALE – PARKINGU A

Tabela 7.1. Llogaritja e dimensioneve optimale – parkingu A, dita parë e numërimeve.

PARKINGU A
Parametrat e fituara për datën 04.09.2023

Nr. Automjetet f Σf N fri P0 B + a L + c S Tg Td Tg + Td

1. AUDI 14

150 50

0.093 1.00 2.32 4.94 11.460 239.619 0 239.619

2. BMW 7 0.047 0.953 2.31 4.93 11.320 237.774 1.980 239.754

3. OPEL 
(OPEL ASTRA) 18 0.120 0.906 2.30 4.87 11.200 234.205 2.800 237.005

4 Volkswagen
VW GOLF 47 0.313 0.786 2.27 4.76 10.810 226.085 5.200 231.285

5. PEUGEOT 16 0.107 0.473 2.25 4.69 10.550 220.671 11.460 232.131

6. MERCEDES 17 0.113 0.366 2.24 4.65 10.420 217.964 13.600 231.564

7. FIAT & FORD 10 0.067 0.253 2.20 4.50 9.900 207.137 15.860 222.997

8. Lloje të ndryshme
(CITROEN) 21 0.140 0.186 2.19 4.47 9.790 204.847 17.200 222.047

Tabela 7.2. Llogaritja e dimensioneve optimale – parkingu A, dita dytë e numërimeve. 

PARKINGU A
Parametrat e fituara për datën 11.09.2023

Nr. Automjetet f Σf N fri P0 B + a L + c S Tg Td Tg + Td

1. AUDI 22 147 50 0.150 1.00 2.32 4.94 11.460 239.619 0 239.619

2. BMW 8 0.054 0.850 2.31 4.93 11.320 237.774 3.750 241.524

3. OPEL 
(OPEL ASTRA) 21 0.143 0.796 2.30 4.87 11.200 234.205 5.100 239.305

4. RENAULT 8 0.054 0.653 2.28 4.79 10.920 228.375 8.675 237.050

5. Volkswagen
VW GOLF 40 0.272 0.599 2.27 4.76 10.810 226.085 10.025 236.110

6. PEUGEOT 8 0.054 0.327 2.25 4.69 10.550 220.671 16.825 237.496

7. MERCEDES 15 0.102 0.273 2.24 4.65 10.420 217.964 18.175 236.139



8. Lloje të ndryshme
(CITROEN) 25 0.170 0.171 2.19 4.47 9.790 204.847 20.725 225.572

7.2.1.Projektimi i parkingut A në formatin A3

8.PËRFUNDIMI

Në kuadër të këtij punimi është bërë identifikimi dhe analiza e kërkesës së parkingjeve në qytetin 

e Pejës në zonën qendrore. Punimi i diplomës është i përbërë prej gjithsej shtatë kapituj, duke 

përshkruar njohuritë e përgjithshme për parkingjet si dhe janë bërë analizat e secilit parking veç e 

veç për parkingjet e lartëcekura. Gjatë punës janë shfrytëzuar dy metoda për mbledhjen e të 

dhënave të nevojshme: metoda e vëzhgimit në terren dhe metoda e anketimit.

Vëllimi i të dhënave të fituara bazohet në numrin e lartë të aktiviteteve që zhvillohen afër 

zonës qendrore në qytetin e Pejës. Aktivitetet e kësaj zone rrjedhin nga koncentrimi i lartë i 

institucioneve të ndryshme komunale të cilat veprimtarinë e tyre e zhvillojnë brenda zonës 

qendrore të qytetit të Pejës.

Parkingu A, është parking që shtrihet jashtë rrugës me hyrje dhe dalje të përbashkët në 



rrugën William Walker. Parkingu A shtrihet në qendër të qytetit të Pejës, brenda zonës urbane të 

qytetit andaj konsiderohet si zonë mjaftë e frekuentuar. Për dallim nga gjendja ekzistuese, që ishte 

projektuar se automjetet të parkoheshin ishte gjithsej 50 vende të parkimit ne kemi propozuar që 

automjetet të parkohen në të dy anët duke i shtuar edhe 9 vende të parkimit. Prandaj, pas  

organizimit të ri të parkingut A, mund të projektohen 59 vende të parkimit.

Parkingu B, është parking që shtrihet jashtë rrugës me hyrje e dalje të përbashkët në 

rrugën William Walker. Parkingu B shtrihet në qendër të qytetit të Pejës, brenda zonës urbane të 

qytetit ndaj konsiderohet si zonë mjaftë e frekuentuar. Në gjendjen ekzistuese numri i vendeve të 

parkimit në total është 40 vende të parkimit, ndërsa pas riorganizimit të hapësirës në dispozicion, 

projektimit të parkingjet me dimensione optimale, në total mund të projektohen 66 vende të 

parkimit.

Parkingu C  është parking që shtrihet jashtë rrugës por nuk ka hyrje e dalje specifike  nga 

sipërfaqja e parkimit pasi që automjetet qasen në rrugë sipas trajektoreve që i përzgjedhin vet 

ngasësit. Parkingu C shtrihet përgjatë rrugës urbane Madeleine Albright brenda zonës urbane të 

qytetit të Pejës, andaj konsiderohet si zonë mjaftë e frekuentuar.

Në parkingun C, në gjendjen ekzistuese numri i vendeve të parkimit është gjithsej 20 vende 

të parkimit ndërsa pas riorganizimit të hapësirës në dispozicion, projektimit të parkingjeve me 

dimensione optimale, në total mund të projektohen 32 vende të parkimit të automjeteve.



Parkingu D është parking që shtrihet jashtë rrugës me hyrje dhe dalje të përbashkët në 

rrugën Madeleine Albright. Parkingu D shtrihet në qendrën e qytetit të Pejës, brenda zonës 

urbane të qytetit që konsiderohet si zonë mjaftë e frekuentuar. Në gjendjen ekzistuese numri i 

vendeve të parkimit ne total është 35 vende të parkimit, ndërsa pas riorganizimit të hapësirës në 

dispozicion    ( largimit të objekteve që janë ndërtuar pa leje ne ketë hapësirë), projektimit të 

parkingjet me dimensione optimale, në total mund të projektohen 146 vende të parkimit.

Parkingu E, shtrihet jashtë rrugës me hyrje dhe dalje të veçantë në rrugën urbane 

Madeleine Albright. Parkingu E shtrihet në qendër të qytetit të Pejës, brenda zonës urbane të 

qytetit që konsiderohet si zonë mjaftë e frekuentuar. Sipërfaqja e hapur e parkingut E, shtrihet 

shumë afër Qendrës Kulturore të Rinisë në qytetin e Pejës dhe ky parking nuk ka destinim 

specifik por mund të përdoret nga të gjithë qytetarët që jetojnë në qytetin e Pejës apo edhe nga 

qytetet tjera. Në gjendjen ekzistuese numri i vendeve të parkimit në total është 50 vende të parkimit, 

ndërsa pas riorganizimit të hapësirës në dispozicion, projektimit të parkingjet me dimensione 

optimale, në total mund të projektohen 74 vende të parkimit të automjeteve.

Parkingu F, është parkingu i parë që shtrihet brenda zonës së dytë të qytetit të Pejës i cili 

shtrihet jashtë rrugës me hyrje dhe dalje të përbashkët në rrugën urbane Adem Jashari. Parkingu 

F shtrihet në qendër të qytetit të Pejës, brenda zonës urbane të qytetit që konsiderohet si zonë 

mjaftë e frekuentuar. Në gjendjen ekzistuese numri i vendeve të parkimit në total është 30 vende 

të parkimit, ndërsa pas riorganizimit të hapësirës në dispozicion, projektimit të parkingjet me 

dimensione optimale, në total mund të projektohen 50 vende të parkimit të automjeteve.



Parkingu G,  është parkingu i dytë që shtrihet brenda zonës së analizuar në qytetin e 

Pejës apo parkingu i shtatë i analizuar në tërësi brenda këtij punimi të diplomës. Parkingu G, 

është parking që shtrihet skaj rrugës urbane Mbretëresha Teutë. 

Në gjendjen ekzistuese numri i vendeve të parkimit në total është 25 vende të parkimit 

ndërsa pas riorganizimit të hapësirës në dispozicion, projektimit të parkingjeve me dimensione 

optimale, në total mund të projektohen 40 vende të parkimit të automjeteve.

Parkingu H, është parkingu më i ngarkuar në qendër të qytetit të Pejës dhe funksionimi i 

tij është jashtë çdo standardi. Shoferët i lënë çelsat e automjeteve te punonjësit e parkingut në 

mënyrë që të lirohet rruga për automjetet që duan të largohen nga zona e parkingut.

Në gjendjen ekzistuese numri i vendeve të parkimit në total është 50 vende të parkimit 

ndërsa pas riorganizimit të hapësirës në dispozicion, projektimit të parkingjeve me dimensione 

optimale atëherë në total mund të projektohen 76 vende të parkimit të automjeteve.

Parkingu I, Në kuadër të komplet analizës së realizuar parkingu I është parkingu i fundit 

i analizuar dhe i vetmi parking gjatësor që shtrihet në këndin 90° përgjatë rrugës urbane që 

lidhet me rrugën regjionale R107 dhe lidhet me sheshin kryesor të qytetit të Pejës Shkëlzen 

Haradinaj.

Në gjendjen ekzistuese numri i vendeve të parkimit në total është 35 vende të parkimit 

ndërsa pas riorganizimit të hapësirës në dispozicion, projektimit të parkingjeve me dimensione 

standarde atëherë në total mund të projektohen 71 vende të parkimit të automjeteve.

